Modellashtirish ob’ekti (jarayoni) tahlillari 
 
Reja: 
 
1. Modellashtirilayotgan ob'ektni tasvirlash. 
2. Modellashtirilayotgan ob'ektni (jarayonni) tahlil qilish. 
 
Tayanch so’zlar: modellashtirish, ko’p qutbli, ko’p o’lchamli, kirish kanallari, chiqish kanallari, vektor, tashqi muhit, ob’ekt, jarayon, tasodifiy funksiya, faktor, algoritm, identifikatsiya, tahlil. 
 
 Modellashtirish muammosini qo‘yishda va yechishda tadqiqotchi turli masalalarga duch keladi. Asosiy masalalardan biri bu – modellashtirish ob'ekti deb nimaga aytiladi, uning umumiy xususiyatlari nimalardan iborat va qanday xossalarga ega bo‘ladi? Shuning uchun modellashtirish muammosini modellashtirilayotgan ob'ektni o‘rganishdan boshlash mumkin. 
Modellashtirish muammosi bilan biz asosan ikki holatda duch kelamiz: birinchidan, bilish jarayonlarida, ya'ni ob'ekt va jarayonlarni bilish modelini tuzishda, ikkinchidan boshqarish jarayonlarida, ya'ni ob'ektni maqsadga tomon yo‘naltirilgan boshqarishda, ya'ni inson tomonidan qo‘yilgan maqsadga erishish uchun. 
 Bilish jarayonida bilish modeli yaratiladi. Bu model zaruriy ko‘rinishda ob'ektni ishlash mexanizmini aks ettiradi. Bunday modellashtirishga misol sifatida bizni o‘rab turgan tabiatni o‘rganishni olish mumkin. Tabiat xususiyatlarini tushuntira olish, ularni o‘zaro bog‘lanishi, mexanizmlarni tahlil etish va h.k. Modellarni asosiy maqsadi, shunday modellar yaratish kerakki ular inson uchun muhim bo‘lgan tabiat ob'ektlarini aks ettiruvchi modellar ishlab chiqishdan iborat. Bunday xususiyatlar har bir ob'ekt yoki hodisadagi kirish - chiqish bog‘lanishlarini turlicha ko‘rinishda aks ettirilishi bilan ifodalanadi. 
 Modelashtirilayotgan ob'ektni ko‘p qutbli shaklda tasvirlash qulaydir, sxemada (a) x1, x2, x3, ..., xn ob'ektni kuzatiladigan kirish (input) kanallari; e1, e2, e3, ..., ek ob'ektni kuzatilmaydigan kirish kanallari; y1, y2, y3, ..., ym ob'ektni kuzatiladigan chiqish (output) kanallari tasvirlangan. 
 
  

	a) 	b) 
 
1-rasm. Modellashtirilayotgan ob'ektni tasvirlash 
 Ko‘p o‘lchamli ob'ektni vektor shaklida quyidagicha (sxema, b) yozish mumkin: 
X=(x1, х2, х3, . . . xn );  
Y=(y1, у2, у3, . . . ym );  E=(e1, е2, е3, . . . ek ). 
 
 Ob'ektni hamma kirish kanallari tashqi muhitni ob'ektga bo‘lgan ta'sirini ifodalaydi hamda muhitni holatini va vaqtini ma'lum bir funksiyalari hisoblanadi. Holbuki, tashqi muhit modeli mavjud bo‘lmaganligi saababli, ob'ektni kirish kanallarini tabiiyki vaqtning tasodifiy funksiyalar sifatida ko‘rish mumkin, ya'ni X=X(t), E=E(t). 
 Bu vaqtning tasodifiy funksiyalarining statistik xususiyatlari umuman olganda noma'lum. Ammo, ob'ektni kirish va chiqishlarini kuzatish mumkin. Ya'ni X(t) va Y(t) funksyalarini uzuluksiz yoki uzlukli (diskret) shakldagi kechishlari ma'lum. Ob'ektni ko‘zatilmaydigan kirish kanali E(t) strukturasi ma'lum deb olinadi, ya'ni bu tasodifiy funksiyani xarakteri ma'lum. Ko‘pgina hollarda E(t) ni  normal tasodifiy jarayon deb olinadi, ammo uni bevosita kuzatish mumkin emas.  Ob'ektning kirish kanallari X va E ni chiqish kanali Y bilan biror bir noma'lum operator F0 bilan bog‘lab turadi: Y=F0(X, E).  
 Ammo bu operator F identifikatsiya qilinmaydi, balki model operatori Y=F(X) identifikatsiya qilinadi. 
 Kuzatilmaydigan faktor esa tasodifiy halaqit sifatida qurilib, operator F ni aniqlashga halaqit beradi. Umuman olganda, identifikatsiya qilinayotgan ob'ekt ko‘p qutbli ko‘rinishda tasvirlanib (ifodalanib), ba'zi bir kirish kanallari 
kuzatilmaydi. 
 Har qanday murakkab hisoblanuvchi funksiya ba'zi algoritmni belgilaydi. Shunday qilib hisoblangan funksiyalar – algoritmni rasmiylashtirishning yana bir usullaridan biridir.  
 Ular rasman matematik ob'ektlar hisoblanadi, bu ular xususiyatlarini isbotlash imkonini beradi. 
 Ko‘rinib turibdiki, funksiya tushunchasi algoritm tushunchasidan kengroq. Ushbu tushunchalar orasidagi eng muhim farq biz uchun shundaki, algoritm ba'zi hisoblash jarayonlarini aniqlaydi. Funksiya tushunchasi hyech qanday jarayonni aniqlamaydi va ko‘zda tutmaydi. 
 Funksiya xuddi “qora quti” shaklida bo‘lib, unga kirishda argumentlar chiqishda esa natijalar olinadi. Bunday natija qanday erishilgani haqida hyech narsa deyilmaydi. Algoritm tushunchasi esa aksincha, avvalam bor natija jarayon jamlanmasi hisob – kitobi orqali olinadi.  
 	Algoritm argumentlar hisob – kitobi natijasiga qarab aniqlanadi. 

